
GARAIAN GARAIKOA
LARUNBATEKO AZOKAN 
TOLOSA Lasa Anaien perretxiko eta onddoak eta Antton Arronizen
pipar gorriak ohiko azokarekin batera izan ziren atzokoan 6

Lasatarrek onddo nahaskia egin zuten atzo azokan, eta jendeari banatu zioten. REBEKA CALVO

25 lagun bildu ziren ikastaroan. R. CALVO

Inprobisatzen
trebatzeko
ikastaroa, Matthias
Becker-en eskutik
TOLOSA Maisu alemaniarrak Jazz Koraleko
ikastaroa eskaini zuen atzo Musika Eskolan 7

›› BOST IZARREKO LUXUZKO HOTEL BATETIK
Deabruak Teilatuetan taldeko bateria izandakoa Istanbulgo Hilton hoteleko zuzendaria da; Iñigo Arruti da bera › 5

VII.URTEA  1.804.ZENBAKIA
ESKUALDEKO EGUNKARIA

Natxo Barberena
artista
nafarraren
‘Eraldaketak’
erakusketa
Aranburun

TOLOSA Kalera gerturatu, eta
graffitiari egiten dio keinu;
azaroaren 14ra arte ikusgai 4 Azken aroan izan duen aldaketa erakusten du artistak. I. TERRADILLOS

Uganekoek
auzoko jaiak
ospatu dituzte,
haurren eta
helduen parte-
hartzearekin

UGANE Txirrindulari proba
egin zuten 25 gaztek; musika
eta bazkaria ere izan ziren 7

«Minbizidun
haurrei arreta
osoa eskaini ahal
izateko»
jardunaldia
ospatu dute

TOLOSA Jende asko gerturatu
zen gaitzaren inguruko
informazioa jasotzeko 6

Lasa eta Zabalaren urteurrena gogoan
POLITIKA ]Herenegun bete ziren 26 urte Joxean Lasa eta Joxi Zabala erail
zituztenetik. Hori dela eta, omenaldia egin zieten Benta Haundin kokatu-
ta dagoen monolitoaren aurrean. Txalaparta jo ondoren lore eskaintza
egin zieten bi tolosarrei eta aurresku bat dantzatu zieten. Jende ugari bil-

du zen bertan. Irakurketa politikoa ere egin zuten: «Gaur, azken urteetan
ez bezala, gerra zikinaz hitz egiten ari gara. Gerra zikinak lekua hartu du
berriro ere, jada mugarik ez duen errepresio estrategian. Gerra zikina
errepresio estrategiaren ohiko jarduera izatera igaro da», esan zuten. I. T.

Iosu Iztuetaren azken
bidaiaren proiekzioa
TOLOSA ]Galtzaundi Euskara Tal-
deak antolatuta, datorren urriaren
29an, ostegunarekin, Iosu Iztueta-
ren azken bidaiaren proiekzioa es-
kainiko dute, Tolosako Kultur
Etxean, 20:00etatik aurrera. Urre
sukarraren istorioa izenburua jarri
diote eta Iosu Iztueta bera ariko 
da hizlari lanetan proiekzioaren
ondoren.

Formigalera irteera
antolatu du Alurtxikik
TOLOSA ]Urriaren 31rako, larunba-
terako, Formigalera irteera antola-
tu du Urkizu eta Auzo txikiako bizi-
lagunekin osatutako Alurtxiki el-
karteak. Egun pasa honetan parte
hartu nahi dutenek 652 709 680
telefono zenbakira dei dezakete.
Horretarako azken eguna etzi
izango da, asteartea. Bertan For-
migaleko abeltzainekin larreetara
bisita egingo dute eta horrela Tena
bailarako ehen sektorea bertatik
bertara ezagutzeko aukera izango
dute. Bisitatxoaren ondoren, han
inguruko elkartean batean egingo
dute bazkaria. Elkartetik deialdia
egin dute bertan parte hartzera
animatuz.

L Laburrak



B eauvoir-en esanari jarraituz,
emakumea jaio ez baino egin

egiten da.  Genetikaz haratago
doan zerbait, hots, kultura eta he-
ziketarekin garatzen den zerbait
da.

Gogoeta horrek emakume guz-

tiontzat balio badezake ere , ira-
gain Urriak 15 ean landa eremuan
bizitzea aukeratu edota arrazoi bat
edo besterengatik honela egokitu
izan zaien  emakumeak izan geni-
tuen gogoan bereziki Tolosan, To-
losaldean.

Kolektibo bezala, emakumeok
baditugu hainbat puntu amanko-
munean. Kolektibo bezala, landa
eremuan bizi diren pertsonek ba-
dituzte hainbat puntu amanko-
munean. Bainan bakoitzaren es-
perientzia, bizi historia berezia da.
Bakarra.

Tolosako udalak sustaturik,
profesional bikainen laguntzeare-
kin guzti honen benetako protago-
nistek beren testigantza partikula-

rra utzi digute. Aurrez aurrekoa.
Ikus-entzuneko dokumentu bat.  

Tolosako herriaren metro
gehienak auzoen baitan badaude
ere, beren presentzia eguneroko
“kale” bizitzan ez da hain nabaria.
Ez dute pixu berdina. Bainan ema-
kume ikuspegi batetik, orain dela
pare bat urte martxoak 8 ko aitza-
kiarekin argazki erakusketa bat
antolatu genuen. Helburua? Topi-
koak hautsi eta ezjakintasunak,
ezezagutzak ematen duen urrun-
tasuna gutxitu. 

Orduztik hona elkar lan oparo-
an jarraitu izan da eta elkarrekin
egiten ari garen bidean, beste
urrats gisa ulertu behar da doku-
mental hau.

Aukera izan da “kalean” ere,
Kultur etxean ikus-entzuneko tes-
tigantza hau ikustekoa. Etorkizu-
nean ere izango da parada lan hau
ezagutzeko. Bi sentipen gailendu
zaizkit batez ere. Batzutan hain
gertuko, hain arazo beretsuak di-
tugu emakumeok, bainan kaleko-
entzat, bestetan, hain ezkutuko eta
ezezagun egiten zaizkigu beste
errealitate batzu. Eta dena dela,
zenbat topiko eta aurreiritzirekin
hausten den!

Nire bi amonak baserritarrak zi-
ren eta gogoan ditut baserrira egin-
dako bixitak. Neu “kaleumea”
naiz . Nire egoeran hainbat eta
hainbat emakume. Batzuk
ordea,landan bizi eta disfrutatzea

erabaki dute. Tolosan aukera bat
edo besteren arteko distantzia ki-
lometro gutxikoa da. Bainan men-
talki askotan oso urruti kokatzen
gara. Askotan ahaztuak ere senti-
tzera iritsi izan direla adierazten
dute.

Ez da hori Tolosako udalak
duen asmoa. Alderantziz, emaku-
me guztion artean ehundutako sa-
reak  sendotasuna eta iraunkorta-
suna izan dezan saiatu behar dugu.
Emakume jaio gara eta emakume
izan nahi dugu gure osotasunean.
Berdintasunean. Onarpenean. Ka-
lean zein landa eremuan.

Bedaion izan genuen lehen
emanaldi publikoa. Bertan, ikusi
eta entzundakoaren inguruko ez-
tabaida bat eman zen. Eta zer nahi
duzue esatea? Ni askotan oso iden-
tifikatuta sentitu nintzen “kale-
koa” izanik ere.

Emakumeak landan

›› Iritzia
Onintza Lasa Arteaga
Berdintasun zinegotzia

ZZurea da Hitza

Euskal Jaieko
boletoen zenbaki
sariduna 452 da
]Leire.«Atzo [igandean] ospatu
zen Euskal Jaia eguna Anoetan.
Egun honetarako saldutako bo-
letoen zozketa egin zen atzo,
452 zenbakia izan zelarik saridu-
na. Zenbaki hau duenak deitu
dezala 696-83-45-20 telefono
zenbakira dagokion saria har de-
zan».

Bizikletak
aparkatzeko arazoak
]Aitziber.«Autoa etxean uztea
nahi dute; garraio publikoaren
eta bizikletaren erabilera susa-
tzea omen dute helburu. Baina
bizikleta ateratzera animatzen
zarenean konturatzen zara se-
kulako muga pila bat daudela
aparkatzerako garaian. Triangu-
lon lehen hauek aparkatzeko
traste horietako bi zeuden. Orain
bakarra utzi dute eta Aranburu-
ko kanpoaldean dagoen horre-
tan beti bizikletaz beteta dago
eta ia ezinezkoa gertatzen da
hauek ondo aparkatzea; bata
bestearen gainean geratzen dira.
Eskatzen dut hemendik bizikle-
tak aparkatzeko gailu horietako
gehiago jartzea herrian zehar».

Tolosako kiroldegian:
euskal musikarik ez
]Luis.«Ia egunero joaten naiz
Tolosako Usabal kiroldegira.
Dutxen tenperaturarekin arazoa
ia-ia konpondu dutela eta, zorio-
nak. Baina megafonian, hari-mu-
sikalean jartzen duten musikare-
kin erabat gogaituta nago: espa-
ñolada sentimentaloide ugari,
ingelesezko emisora bat tarteka,
musika arrotza jartzen
duena...eta euskal musika des-
kuidatuta ere ez. Askok kontura-
tu nahi ez badu ere: Euskal He-
rrian bizi gera eta batzuk behin-
tzat euskaldunak gera. Eta
tarteka euskal musika entzun
nahi dugu, denok ordaintzen du-
gun etxean». 

Sakramentino azpiko
bidea, konponduta
]Haritz.«Eskerrak eman nahi di-
tut azkenean Sakramentinoen
azpitik doan bidea, ibaiaren pa-
rean doana, konpondu dutelako.
Lehen egurtxo batzuk zeuden
eta hauek kendu zituzten baina
zuloak utzi zituzten hor; ondo-
rioz, ezinezkoa egiten zen hortik
ibiltzea bizikletan edo gurpilezko
karritoekin; eta azkenean tapatu
dituzte. Milesker». 

Eguzkiaren berotasunaren 
beharrean baina giro polita 
Azoka ›› Perretxiko
zerrenda izan zen batez 
ere aipatzekoa: kuletroak,
ziza horiak, gibelurdinak,
lanpernak,...

PABLO ALBERDI

Goizeko hotzak ez zuen eragina
izan jendea etxean geratu erazte-
ko eta pixkanaka-pixkanaka ha-
sita, giroa oso polita izan zen atzo
azokan. Perretxiko zerrenda
izan zen aipatzekoa. Denetarik
ikusi ahal izan genuen, eta gaine-
ra, udaletxeak antolatuta, Lasa
anaiak onddo pintxoak prestatu
zituzten bisitarientzako. 

Hauetaz gain, kuletroak, ziza
horiak, gibelurdinak, lanpernak
gamuzak eta mendiko angular
ere izan ziren salgai goiz osoan
zehar. 

Barazki zerrenda ere, beteta
Barazki zerrenda oso betea izan
zen atzokoan, babarruna nagusi,
eta fruta eskaintza ere oso polita
izan genuen. Mizpiradiak dagoe-
neko hasi dira, eta hauekin, erre-
zil sagarrak, irisagarrak eta ki-
wiak.

›› ATZOKO AZOKA

BERDURA 
PLAZA Merk. Gares.
Landareak
Azalea 7,00 10,00
Zirklamena 5,50 -
Erromeroa 4,00 6,00
Dipladenia 10,50 -

BERTAKO PRODUKTUAK
Perretxikoak
Onddoa 10,00 30,00
Gorringoa 30,00 -
Gamuza 20,00 -
Mendiko angula 20,00 -
Nikaloa 20,00 -

Fruta
Udarea 1,00 -
Errezil sagarra 2,00 4,00
Mizpiradiak 3,50 -
Matxakanak 2,00 3,00
Intxaurra 2,50 4,00
Irisagarra 1,00 -,

Barazkiak (kiloa)
Babarrun berria 12,00 13,00
Babarrun zuria 8,00 -
Tomatea 2,50 3,00
Porruak 1,00 4,00
Ibarrako piparra 4,00 6,00
Tolosako babarruna 10,00 12,00

Barazkiak (sorta)
Erremolatxa 1,50 2,00
Azenarioa 1,20 5,00

Barazkiak (unitatea)
Azalorea 1,00 1,25
Txikoria 1,00 -

Besteak
Arrautzak 2,50 3,00
Artisau ogia 2,80 3,70
Gazta berria 17,00 -
Behigazta 8,00 9,00
Ardi gazta 14,00 24,00

PRODUKTU EKOLOGIKOAK
Fruta
Sagarra 2,00 3,00
Intxaurra 4,00 6,00

Barazkiak (kiloa)
Kalabaza 1,60 3,04
Baratxuria 1,6 6,00
Azenarioa 2,00 2,50
Dilistak 2,40 -
Arroza 1,90 2,00

Besteak
Ahuntz gazta 3,00 -
Ogia (800 gr) 2,55 -
Arrautzak 3,50 -
Azukrea 3,35 -
Mermelada 3,00 3,60



Iragarkietako arpegiak hartu eta collage modukoak egiten ditu, nolabaiteko maskarak sortuz. Kalera jaitsi denaren adierazle, graffitien trazatuak nahastu egiten ditu gainerako teknikekin. I.T.

Artista bezala azken etapan izan duen eraldaketa erakusten du Natxo Barberenak erakusketa honetan. I.TERRADILLOS

Gizarteak iradokitzen dituen istorioak
Erakusketa›› Natxo Barberena artista 
nafarraren ‘Eraldaketak’ erakusketa ikusgai 
dago Aranburu jauregian azaroaren 14ra arte.

IÑIGO TERRADILLOS

Arteak pertsonak eraldatzen di-
tuela uste du Natxo Barberena ar-
tista nafarrak. «Ez du gizartea eral-
datzen, izan ere, pertsonak eralda-
tu ostean, ondoren beraiek izango
dira gizartea aldatuko dutenak».
Egungo gizarteari buruz eginiko
hausnarketen inguruan istorioak
kontatzen ditu Barberenak bere
koadroetan. Eraldaketak izenbu-
rupean Aranburu jauregian bildu
ditu, eta ikusgai izango dira azaro-
aren 14ra arte.

Berak azaltzen duenez, aldake-
tez beteriko une batean bizi gara,
«beste aro ekonomiko eta kultural
baterako trantsizioan», hain zu-
zen. «Beste errealitate bat posible
dela konturatu behar dugu, ber-

dintasunean oinarritzen den mun-
du bat». Artistaren ustetan, irudia
baino pertsona da garrantzitsua:
«edertasunaren irudi gisa eredu
bakarra ari dira saltzen etengabe,
baina edertasuna pertsoen ba-
rrualdean dagoen zerbait da». 

Honi guztiari buruzko istorioak
kontatu nahi ditu Barberenak bere
lanetan. «Jendearengana iritsi
nahi dut nire hausnarketekin, eta
horrela norberak ere gogoeta egin
dezala egungo gizartearen ere-
duaz». Egungo gizartearen eta ar-
tearen artean zubilana egiten du
berak bere lanekin, eta horretara-
ko memoria, kolorea, lenguaiak
eta sinbolo konbentzionalak era-
biltzen ditu, behar berriei erantzu-
na bilatuz, aldi berean.

Kalera jaitsi den arkitektoa
Arkitektoa da Natxo Barberena.
Arkitektoa eta margolaria. Aran-
burun ikusgai jarri duen erakuske-
tan bere azken fasean eginiko la-
nak erakutsi nahi izan ditu. Izan
ere, 2005ean orain arte egiten ari
zenaz ahaztu eta «hiria margo-
tzen» hasi zen. Nolabait esateko,
kalera jaitsi zen, eta graffiti egileek
margotzen duten moduan hasi
zen egiten bera ere. «Euren erra-
mintekin, bat batekotasunarekin
eta euren askatasunarekin». Hori
bai, gerturatze hau behe behetik
egingo du, pixkanaka, oinarrizko
elementuekin. Berak behetik, ha-
sieratik hasi nahi baitu, haur bat
bezala.

Nahasketa handiak nabari dira
bere lanetan. Batetik, elementu
errealekin jolas egiten du, iragar-
kietan topa gaitezkeen emakume
edota gizonezkoen arpegi eta gor-
putz atalekin, alegia. Horiekin co-
llagea eginez doa. «Nire irudipe-

nezko munduan sartzen noan, eta
esaterako, publizitatearen mun-
duan gertatzen denaz hitz egin eta
kritikatzen dut». Hala, arpegiekin
katamalo edo maskara garaikide-
ak egiten ditu: «pertsona horiek
eraldatzen ditut, eta askotan ez da
nabaritzen emakumeak ala gizo-
nak diren, horregatik esaten dut
berdintasunerako mezua zabal-
tzen dutela, guztiaren gainetik
pertsonak baikara». Arpegi horien
esentzia uzten du, beraz.

Erakusketa bisitatzean, bestal-
de, koadroetako arpegiek begira-
tzen gaituztela ikusiko dugu.
«Gure gizartean geroz eta gehiago
kontrolatzen gaituzte, eta hori ere
nolabait irudikatu nahi izan dut
elementu hauekin, une oro begira-
tzen baitaude nire lanetako be-
giak».

Gogoetarako gonbita luzatzen
du, beraz, Barberenak bere lane-
kin, pertsonez, esentziaz, ederta-
sunaz, eraldaketez, gizarteaz... 

Ciudadelarekin lankidetzan
Natxo Barberenaren Eraldaketak
erakusketa Iruñeko Ciudadelan
egon zen ikusgai abuztuaren 7tik
urriaren 4ra, eta ondoren Aranbu-
ru jauregira ekarri dute. Hain zu-
zen ere, «Ciudadela eta Aranburu-
ren arteko lankidetzarengatik da
posible hori», azaltzen du Jokin
Ansorena kultur teknikariak.
Modu honetan, artista gehiago eta
izen handiagokoak ekarri ahal di-
tuzte Tolosara.

›› DATUAK

]Erakusketa.Eraldaketak.
]Egilea.Natxo Barberena.
]Esanahia.Artista nafarraren az-
ken aroko lanak dira. Kalera gertu-
ratu, eta graffitiari egiten dio keinu.
Egungo gizartearen inguruko
hausnarketei buruzko istorioak
kontatu nahi ditu.
] Ikusgai.Azaroaren 14ra arte To-
losako Aranburu jauregian.

«Istanbulgo
mezkiten
kantuak Laboa
dakarkit gogora»
Gizartea›› Txikitatik bizi izan du ostalaritza
gertutik; turismo ikasketak egin, eta egun
Istanbulen dago, bost izarreko hotela zuzentzen.

E Elkarrizketa IÑIGO ARRUTI › Hilton hoteleko zuzendaria

URTZI URRUTIKOETXEA (BERRIA)

Bost izarreko luxuzko hotelean
bizi denak zertarako egin hamahi-
ru edo hamalau ordu lan? Bada os-
tatuko zuzendaria izateak dituen
pribilejio eta betebeharrak dira.
Deabruak Teilatuetan taldeko ba-
teria izandakoa Istanbulgo Hilton
hoteleko zuzendaria da. 
Tolosatik irten, mundu erdian ibili
eta, orain-oraingoz, Istanbulen.
Sustrairik ez? 
Ez, herrimin kontuak gero eta gu-
txiago ditut. 1994an Txilen hasi
nintzenetik, hainbat hiritan ibili
naiz, eta, orain, Istanbul egokitu
zait. 
Baina zuzendari oraingoan. 
Orain arte operazioetako zuzen-
daria izan naiz Madrilen, eta,
orain, zuzendaria, ingelesez ma-
nager deitzen diotena, Istanbulgo
hiru Hiltonetako Conrad hotel ho-
netan. Gure gainetik zuzendari
orokor bat dago hiriko hiru hote-
len ardurarekin. 
Gora eta gora. 
Atzera begira jarri eta katea hemen
amaitzen dela ikusten dut. Turis-
moa eginda, Logroñon egon nin-
tzen; Txileko Santiagon, 1994an;
Bartzelonan ostalaritza eskolan
graduondokoa eginda, Lisboan
egin nituen praktikak hoteleko ha-
rreran; Pragan, gero; Parisen, sail
komertzialean egon nintzen Eiffel
ondoko Souffre-an -orain ez da

Hilton-, eta, handik, Madrile-
ra, operazioetako zuzendari izate-
ra. Eta, azkenik, hemen, zuzenda-
ri. 
Eta zer egiten du Hilton hoteleko
zuzendari batek? 
Goizeko zortzietan gelatik jaitsi,
eta noiz amaituko duzun ez jakitea

da, bulegoa eta lekuan lekuko lana,
langile eta bezeroekin harrema-
nak izatea, kontaktuak egitea, ne-
gozioari eustea eta kudeatzea. Afa-
ria beti buruan daukazu; horrelako
konpainia batean edozein unetan
prest egon behar duzu. Askotan
gutxien espero duzuna gerta daki-
zuke. 
Egun batetik bestera Istanbulera
bidaltzea, adibidez. 
Bai, azkar egin genuen aldaketa,
hiru aste doi-doi; aurreko zuzen-
daria Maldivetako hotelera zihoa-
la esan, eta hona etorri ginen emaz-
tea eta biok. Nik Bartzelona neu-
kan buruan, baina Bartzelona edo
Istanbul esan balidate, Istanbul
esango nuen, beti izan dut hona
etortzeko gogoa. Jendea oso abe-
gikorra da; berez dauka abegikor-
tasun hori, eta, berez daukanean,
zabala eta atsegina denean, askoz
errazagoa da hotel bat zuzentzea,
jendeak zerbitzuarekiko zentzu
hori hain barneratuta daukanean,
hain zuzen ere. 
Eta zer moduz moldatu zara? 
Hiri oso atsegina da. Gastronomia
aldetik euskal sukaldaritza egiteko
ere ia guztia duzu Istanbulen. Pari-
sen zortzi urte eman nituen; ho-
tzagoa da; Istanbulen bizitzea
errazagoa da. Gustuko dut tarte 
libre apurretan norabiderik ga-
be galtzea, oinez abiatu eta baza-
rreraino edo beste edonora. Hain-
bat auzune eta txoko ezagutu ditut,
eta bitxia badirudi ere, askotan
Asiako aldea europarragoa egin
zait Europakoa baino. Baina bene-
tan gustuko dut Istanbulgo kalee-
tan galtzea. Hemen jendea kalean
bizi da, ikusten dituzu jende mul-
tzoak backgammon-era jokatzen
edo xakean; ume asko dituzte fa-
miliek, eta irten beharra dago, nos-
ki. Kontraste handiko hiria da, se-
gundo batean Mila gau eta bat
gehiago-tik ateratako leku bat eza-
gutu dezakezu, alfonbrak hegan
egitea baino falta ez den txoko bat,
eta, metro gutxira, New Yorken
ere topatuko ez duzun sofistika-
zioa daukazu. 
Ostalaritza txikitatik bizi izan
duzu. 
Beti Alai jatetxea zeukaten guraso-

ek Tolosan, baita hotel txiki bat ere;
han bizi ginen, 90eko hasieran, eta
lagundu ohi nuen. Gero, turismo
ikasketak hasi, gurasoek hotela sal-
du eta Logroñon ezkontzetako
bazkariak ematen zituen jatetxe
bat hartu zuten. 
Eta orain ere bost izarreko hotele-
an bizitzen. Badakit, dena ez da
dirudien bezain polita, baina... 
Jendeak lanaren alde polita ikus-
ten du, Istanbulen hotelean bizi,
baina erantzukizuna ere oso han-

dia da, goizetik berandu arte. Ho-
tela elementu bizia da, egin kontu
390 langile daudela hemen; hau ez
da enpresa txikia, ezta erdi txikia
ere; Euskal Herrian, lantegiko bu-
ruzagi batek 100 langile izango
ditu gutxi asko. 
Herriminik ez, eta musikaren fal-
tarik ere ez? 
Bartzelonara joan nintzenean ja-
danik utzi nuen. Madrilen hotela
irekitzeko urte erdi izan dugu, eta
astia aprobetxatuta moldatu gi-

nen. Baina hona etortzean esan
nion taldeari, eta beste bateria bat
topatu dute. Mono pixka bat ba-
daukat, baina taldeak dedikazio
handia behar du, eta lan honekin
banekien ezin zela. Taldea hor
dago, eta, egunen batean, batek
daki. 
Besterik? 
Bai. Herrimina ez, baina gauero
Mikel Laboa etortzen zait burura
mezkitetatik kantuan hasten dire-
nean. Laboa forever.

URTZI URRUTIKOETXEA

«Jendea oso 
abegikorra da, eta 
beraz, errazagoa da 
hotel bat zuzentzea»

«Oso atsegina da hiria;
gastronomia aldetik
euskal sukaldaritza
egiteko ia guztia du»

GALDUTAKOAK
]Makila. Urriaren 10ean Lizarrus-
tin Leandro izena grabatua dara-
man makila galdu nuen. Norbaitek
aurkitu badu, deitu dezala 635
744 082 edo 676 865 417 telefo-
no zenbakietara. Aurkitzen duena
sarituko da. Mila esker.

LANA
]Bigi garbitasunak. Alfonbrak,
etxeak, bulegoak eta abar garbi-
tzeko prest gaude. Deitu inongo
konpromisorik gabe 
638 944 604 (Gurutze) edo 
645 708271 (Belen) telefono zen-
bakietara. 

Iragarki laburrak

Fernando Lazarok bigarren hitzaldia eskaini zuen.R. CALVO

Haur minbiziari 
buruz gehiago
jakiteko aukera
ERREDAKZIOA

Minbizidun haurrei arreta osoa
eskaini ahal izateko jardunaldia
egin zuten atzo goizean Tolosako
Kultur Etxean. 

Aspanovas Gipuzkoako 
Haur Minbizidunen Guraso El-
karteak antolatutako hitzaldiak
izan ziren eta jende asko 
gerturatu zen gaitz latz honen in-
guruko informazioa jasotzeko as-
moz. Guztira hiru hitzaldi eskaini
zituzten gai honen inguruko XI.
jardunaldietan. 

Lehena Donostia Ospitaleko
zainketa aringarrien saileko Xa-

bier Alvarezek eskaini zuen eta Fa-
milia eta haurraren arteko komuni-
kazioa prozesu paliatiboanizeneko
hitzaldia eskaini zuen. 

Fernando Lazaro, berriz, hez-
kuntza bereziko fisoterapeuta da
eta fisoterapiaren erabileraz min-
tzatu zen atzokoan, bere hitzetan
oso garrantzitsua baita haurren
bizi kalitatea mantentzeko. Azken
hizlaria ITS-e-Consultingeko zu-
zendaria, Europrise lege jakituana
eta TICeko abogatua izan zen,
Juan Ignacio Otegi, eta datu 
pertsonalen babesa izan zuen hiz-
pide. 

Lasa Anaiak saltzaileek onddo nahaskia egin eta banatu zuten.R. CALVO

Garaiko produktuak nagusi 
Tolosa ›› Asteroko azokak
onddoekin, perretxikoekin
eta pipar gorriekin
partekatu behar izan zuen
Zerkausia atzokoan. 

ERREDAKZIOA

Asteroko azokak Lasa Anaien pe-
rretxiko eta onddoekin eta Antton
Arronizen pipar gorriekin parte-
katu behar izan zuen atzokoan
Zerkausia. 

Lehenek onddoak saldu ohi di-
tuzte eta Tolosako asteroko azoka
ere baliatu nahi izan zuten perre-
txikoekin eta onddoekin nahas-
kiak egin eta ondoren gerturatzen
zirenen artean banatzeko. Jende
asko gerturatu zen jaki preziatu
hauek dastatzera, baina hori baino
lehen, sukaldatzen ari zirela ere,
asko izan ziren nahaski goxoa egi-
teko  Lasa anaiei aholkuak eskatze-
ra gerturatutakoak . 

Pipar gorriak
Batzuk onddo eta perretxikoekin
nahikoa bazuten ere, beste asko
Beasaineko Antton Arronizen pi-
par gorri erreak erostera ere ani-
matu ziren atzo. Ez zen Arroniz
Tolosan zegoeneko lehen aldia, hil
hasieratik larunbatero gerturatu

da eta Zerkausira bere produktu
kuttuna saltzera eta oraindik ere
beste bi asteburu ditu aurretik To-
losako asteroko azokan. Arroni-
zen hitzetan larunbatero 150 eta
200 pertsona artean gerturatzen
da bere pipar erreak erostera.

Antton Arronizen Tolosarekiko
lotura, dena den, aspaldikoa da az-
ken urteetan egiten den Txuleta-
ren Festan ere berak preparatuta-

ko piparrak jan ohi dituzte eta bere
Beasaineko dendan ere tolosar
ugariren bisita jasotzen du, horre-
xegatik jaso zuen Zerkausian urri-
ko larunbateetan postua jartzeko
gonbita. 

«Beasainera Matias Gorrotxa-
tegi eta Fronton jatetxeko Roberto
Ruiz eta beste asko etortzen dira
eta beraiek animatuta etorri naiz
Tolosara», argitu du. 

«Larunbatero 200 bat
pertsona etortzen da»
ANTTON ARRONIZ ›

REBEKA CALVO

Jende asko gerturatzen da larun-
batero Antton Arronizen pipar
erreak erostera. Etxean ere erre
daitezke, baina deserosoa izaten
da, «azal lodikoak» direlako. 
Jende asko gerturatzen al da pi-
par erreak erostera?
Larunbatero 150 eta 200 bat per-
tsona etortzen da. Beasainen ere
denda dugu, baina hau desberdina
da, azokan egotea, kalean, beste
kontu bat da. 
Eta zein da horrenbeste jende
erakartezeko gakoa?

Ekartzen dugun piparra oso ona
dela. Denominazioa du eta guk
geuk ekartzen dugu. Nafarroan
ere eros ditzakete, merkeago, bai-
na horiek pikatu egiten dute,
hauek ez, gozogoak dira.
Barietate desberdinak dituzue,
zein desberdintasun dago batetik
bestera?
Lau pipar desberdin ekartzen di-
tugu: pikillo, piko, majerano eta
morron. Morroia eta majeranoa
haragitsuagoak dira eta pikillo,
adibidez, finagoa da gelatina
gehiago duelako. 

R. CALVO

Bosgarren izan
da Muñoa, lan
txukuna eginda
BERTSOLARITZA ]Unai Muñoa be-
rrobitarrak jokatu zuen atzo Uzta-
ritzen Bertsolari Txapelketa Nagu-
siko laugarren kanporaketa, 700
lagunen aurrean. Berarekin batera
aritu ziren Beñat Gaztelumendi,
Aitor Sarriegi, Arkaitz Estiballes,
Xabi Paia eta Erika Lagoma. Saio
txukuna osatu zuen Berrobikoak
baina bosgarren egin zuen sailka-
pen orokorrean, 615 punturekin. Ia
ezinezkoa izango du, hortaz, fina-
laurrekoetarako sailkatzea, orain-
dik matematikoki posible den
arren. Lehen postua Beñat Gazte-
lumendirentzat izan zen, 669 pun-
turekin. Bigarren, berriz, Arkaitz
Estiballes izan zen, 661 punturekin.
Orain arteko kanporaketetan izan
den puntuaziorik altuena jaso zu-
ten bertsolariek. Kartzelako gaia
«sarraila aldatu duzu, gaur giltza
berria eman dizute» izan zen eta
Unai Muñoak tratu txarrak jaso-
tzen dituen emakume baten aho-
tik kantatu zuen. Paiak eta Gazte-
lumendik ere gai bera aukeratu zu-
ten. Muñoa lasai aritu zen baina
nahastu ere nahastu zen, ez bai-
tzuen Carlan Bruni ezagutzen eta
txirrindulari bat balitz bezala trata-
tu zuen. Ondoren txantxaren 
bat edo beste ere egin zuen horre-
kin... HITZA

Emakumea Pilotari Beotibarren
TOLOSA ]Ezker hormako IV. Emakumea Pilotari txapelketako 3. jardunal-
diko partidak jokatu zituzten atzo Villabonan eta Tolosan. Guztira zazpi
lehia jokatu ziren, hiru Villabonan eta gainontzeko laurak Tolosako Beoti-
barren. Jardunaldiari 2. mailako neurketekin ekin zitzaion eta lehen mai-
lako partidekin itxi. A. IMAZ

Altxorraren bila auzoan barrena
TOLOSA ]San Esteban auzoan Kultur Astea ospatzen
ari dira. Atzo haurrak altxorraren bila ibili ziren auzoan
barrena. Euren eguna zenez, ondoren zaldi gurdian,
jolasetan, buruhandien aurretik... ibili ziren. Gaur

10:00etan trikitilariak baserrietara joango dira.
12:00etan Toka txapelketa jokatuko dute eta
14:00etan auzoko babarrun jatea egingo dute eta on-
doren Koxkorrena orkestrarekin dantzaldia. A. IMAZ

Txirrindulari txiki-handiak Uganen
UGANE ]Ugane auzoak jaiak ospatu zituen atzo. Egun
guztian zehar hainbat ekitaldi burutu ziren, horietan
lehena XI. Txirrindulari igoera. 25 txirrindulari gaztek
hartu zuten parte bertan eta ikuskizun polita eskaini

zuten haurrek. Ondoren Hernaniko bertsolari gazteek
eutsi zioten jaiari, auzo bazkariaren aurretik. Arratsal-
dean toka-mus txapelketa, ume jolasak, kontzertua
eta saskiaren zozketa burutu ziren. ASIER IMAZ

Lau t’erdiko Txapelketan
Bengoetxea VI.a aurrera
eta Olaetxea kanpora
Pilota ›› Ekaitz Saralegi
amezketarrak gaur jokatu
du Donostiako Atanon,
17:00etan hasiko den
jaialdian, Xalaren aurka. 

ASIER IMAZ

Lau t’erdiko Txapelketaren bai-
tan bi partida jokatu zituzten gure
ordezkariek atzokoan. Errente-
rian Julen Retegik 22-8 irabazi
zion Mikel Olaetxeari. Partidak 40
minutu iraun zituen eta Retegi Bik
sakez 5 tanto sartu zizkion lizar-

tzarrari. Honek berriz bi tanto ba-
karrik lortu zituen sakez.

Bengoetxea VI.a erraz
Oinatz Bengoetxeak erraz irabazi
zion atzo Beroizi Donostiako Ata-
no pilotalekuan, 22-5eko emaitza-
rekin. Leitzarrak pilota luze eta
bizi ibili zuen, Beroizek berriz ez
zuen bererik eman.

Garaipenaren ondoren final-
zortzirenetan Aritz Lasaren aurka
jokatu beharko du Bengoetxea
VI.ak, hilaren 25ean. Partida iraba-
ziz gero, final-laurdenetan Irujo
edukiko luke aurkari. 

25 bat pertsona bildu ziren Matthias Beckerren ikastaroa jasotzeko Tolosako musika eskolan .R. CALVO

Koruetan ere
inprobisazioak
baduelako 
lekua 
Tolosa ›› Matthias Becker
Jazz Koraleko ikastaroa
eskaintzen ari da
asteburuan musika
eskolan. 

ERREDAKZIOA

Koruetan ere inprobisa daiteke eta
horixe da asteburu honetan zehar
Matthias Becker maisu alemania-
rrak duen egitekoa, 25 bat laguni
Jazz Koraleko ikastaroa eskain-

tzea. Ahots entrenatzaile bikaina
da eta Europako herri askotan es-
kaini izan ditu ikastaroak. Gipuz-
koako Abesbatzen Federazioak
antolatu du Tolosako musika es-
kolako a eta atzo goiz eta arratsal-
dez aritu ostean gaur goizean ja-
rraituko dute alemaniarrarekin la-
nean. Becker 1981. urtetik ari da
irakasle moduan, baina abeslari
bezala ere sari ugari jaso izan ditu.
Ahotsari, ahotsaren trebakuntzari
eta konponketa koralei buruzko li-
buruak ere idatzi izan ditu. 



Azoka
]Alegia. Nekazal azoka herriko
plazan 11:00etatik aurrera.
]Zizurkil. Azoka berezia: baserri-
tarren produktuak 11:00etatik
19:30era, ardo dastaketa komen-
tatua 12:15ean 18:00etan, Kantu
jira, haur-jolasak, txahal erre jatea
eta La Parrus Dixie Band.

Zinema
]Tolosa. El orfanato filma Bonbe-
renean 19:00etan.

›› GUARDIAKO FARMAZIAK
Gaur
] Ibarra. Iturrioz, I. Euskal Herria, 3.
943 670915.
]Leitza. Campos, M.Z. Elbarren,
52. 112.
Bihar
] Ibarra. Ugarte, M.T. Euskal He-
rria, 46. 943 673274.
]Leitza. Larraia, M.I. Elbarren, 95.
112.

›› TELEBISTA
28 kanala
08:30. Zahar Berri09:00. Nonochan
09:30. Tolosaldean Gaur10:00. Kale-
kantoi10:30. On ein!11:00. Animaliak
11:30. Tolosaldean Gaur12:00. Perre-
txikoak12:30. Triki traka tron 13:00.
(jarraipena)13:30. Mendialdean bizi
14:00. 2009ko Bertsolari Txapelketa
Nagusia14:30. Hondartzarako motxilia
15:00. Erloklip15:30. Wazemank
16:15. Klipak *(12:30etik 16:30era bitar-
teko blokea lau orduro errepikatuko da).

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Urte askoan!
Josefa Galarza Goñi (Amezketa).
Gaur 102 urte. Muxu handi bat
etxekoen partetik.

Urte askoan!
Maria Esnaola (Lizartza). Gaur
94 urte. Zorionak familia guztiaren
partetik. Muxu handi bat.

Urte askoan!
Aimar Beloki Lizaso (Bedaio).
Urriaren 11n jaio zen. Zorionak aitatxo
eta amatxori etxekoen partetik.

AAgurrak

‹‹ Goiza Arratsaldea Tenperatura Bihar
2009-10-18

Eguraldia

›› 11°›› 4°

GOIZA EGUZKIA
ARRATS. EGUZKIA
BEROENA 13°
HOTZENA 2°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosa@iragarri.net. 
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Zirku
ikuskizuna
Triangulon
TOLOSA ]Tolosako kormertzio fo-
roak «kormetzioa indartzeko» an-
tolatutako ekimenetako bat izan
zen atzo ikusgai Triangulon. Pasa
den astean egurrarekin egindako
jolasak nagusitu ziren herriko
hainbat txokotan, eta oraingoan
zirku kontuak izan dira protagonis-
ta. Debote enbotezirku tailerrak
jende asko bildu zuen eta batek
baino gehiagok malabarismo ari-
ketak eta oreka jokoak egiteko ere
baliatu zuen arratsaldea. Komer-
tzio foroaren asmoa batez ere gaz-
tetxoei zuzendutako ekitaldiak an-
tolatzea izan da, baina atzokoan
behintzat helduak ere animatu zi-
ren zirku munduan murgildu eta
larunbat arratsaldea Tolosan iga-
rotzera. A. IMAZ


